
				এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
“দেখ, যাহারা তোমার প্রতি আতিশয় বিরক্ত, তাহারা লজ্জিত ও অপদস্থ হইবে ; তাহারা অকিঞ্চিৎকর বস্তুর মত হইবে। যাহারা তোমার পক্ষে বিঘ্নকারী হইয়া দণ্ডায়মান হইবে, তাহারা বিনষ্ট হইবে।
“তুমি আর তাহাদিগকে খুজিয়াও পাইবে না । সেই তাহারা যাহারা তোমার বিরুদ্ধে দণ্ডায়মান ছিল, যাহারা আজ তোমার সহিত সংগ্রামে প্ৰবৃত্ত, তাহারা অকিঞ্চিৎকর বস্তুর ন্যায় হইবে। যাহার মূল্য নাই, এমন পদার্থের ন্যায় হইবে। কারণ আমি তোমার। প্ৰভু পরমেশ্বর, আমি তোমার দক্ষিণ হস্ত ধরিয়া তুলিব এবং বলিব, ভয় করিও না, আমি তোমাকে রাখিব ।”
ভগবদগীতা ও খ্ৰীষ্টীয় ধর্মশাস্ত্ৰ হইতে যে বচন দুটি উদ্ধৃত করিয়া পাঠ করা গেল, হিন্দুগণ ও খ্ৰীষ্টানগণ সত্যসত্যই বিশ্বাস করেন যে, ওগুলি ঈশ্বরের বাণী, স্বয়ং ঈশ্বর মানবকে আশ্বাস দিবার জন্য মানবআকারে অবতীর্ণ হইয়া অথবা সাধুর মুখ দিয়া ঐ বাক্যগুলি বলিয়াছিলেন। ইহাদের মত ও বিশ্বাস দেখিলে এই প্রকার বোধ হয় যে, ইহাদের মতে এমন এক সময় ছিল যখন ঈশ্বর জগতের দুঃখভার হরণের জন্য ধরাধামে অবতীর্ণ হইয়াছিলেন, এবং পথভ্রান্ত ও পাপে পতিত মানবকুলের প্রতি কৃপাপরবশ হইরা স্বয়ং মানবকে উৎসাহকার বাক্যসকল শুনাইয়াছিলেন। ভগবান শ্ৰীকৃষ্ণ-রূপে অবতীর্ণ হইয়া বাস্তবিক বলিয়াছিলেন, “হে অজুন, নিশ্চয় জানিও, আমার ভক্ত কখনও বিনষ্ট হয় না।” অথবা মহাপুরুষ আইসেয়ার মুখ দিয়া বলিয়াছিলেন, “নিশ্চয় বলিতেছি, আমি তোমাকে আমার পুণ্য ভাবের দক্ষিণ হস্ত দ্বারা তুলিয়া ধরিব।”
কিন্তু ইহাদিগকে যদি জিজ্ঞাসা করা যায়, এক সময়ে ঈশ্বর মানবকুলের প্রতি কৃপাপরবশ হইয়া মানবকে সৎপথ দেখাইবার জন্য অবতীর্ণ

